ԱՄՓՈՓԱԹԵՐԹ
«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՄԱՔՍԱՅԻՆ ՏԱՐԱԾՔԻՑ ԱՐՏԱՀԱՆՎՈՂ ԱՊՐԱՆՔՆԵՐԻ ԾԱԳՈՒՄԸ ՈՐՈՇԵԼՈՒ ՆԵՐԴԱՇՆԱԿԵՑՎԱԾ ՀԱՄԱԿԱՐԳԻ ՄԱՍԻՆ» ՀԱՄԱՁԱՅՆԱԳՐԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1․ ՀՀ արտաքին գործերի նախարարություն
	28.06.2023թ.

	
	N 1111/33442-23

	Տեղեկացնում ենք, որ «Եվրասիական տնտեսական միության մաքսային տարածքից արտահանվող ապրանքների ծագումը որոշելու ներդաշնակեցված համակարգի մասին» համաձայնագրի նախագծի առնչությամբ «Միջազգային պայմանագրերի մասին» ՀՀ օրենքի (այսուհետ՝ Օրենք) 5-րդ հոդվածով նախատեսված եզրակացությունը ՀՀ ԱԳՆ 2022թ. սեպտեմբերի 5-ի 1111/39372-22 թվակիր գրությամբ ներկայացվել է ՀՀ էկոնոմիկայի նախարարություն:
Միաժամանակ, հաշվի առնելով ԵՏՀ խորհրդի՝ 2023թ. ապրիլի 21-ի թիվ 11 կարգադրությամբ հիշատակված նախագիծը ստորագրման համար անհրաժեշտ ներպետական ընթացակարգերի ուղարկելու հանգամանքը՝ կից ներկայացնում ենք վերջինիս առնչությամբ Օրենքի 7-րդ հոդվածով նախատեսված եզրակացությունը:
ԵԶՐԱԿԱՑՈՒԹՅՈՒՆ
«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՄԱՔՍԱՅԻՆ ՏԱՐԱԾՔԻՑ ԱՐՏԱՀԱՆՎՈՂ ԱՊՐԱՆՔՆԵՐԻ ԾԱԳՈՒՄԸ ՈՐՈՇԵԼՈՒ ՆԵՐԴԱՇՆԱԿԵՑՎԱԾ ՀԱՄԱԿԱՐԳԻ ՄԱՍԻՆ» ՀԱՄԱՁԱՅՆԱԳՐԻ ՍՏՈՐԱԳՐՄԱՆ ԱՐՏԱՔԻՆ ՔԱՂԱՔԱԿԱՆ ՆՊԱՏԱԿԱՀԱՐՄԱՐՈՒԹՅԱՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐԱԾ ԱՐՏԱՔԻՆ ՔԱՂԱՔԱԿԱՆՈՒԹՅԱՆԸ ԵՎ ՍՏԱՆՁՆԱԾ ՄԻՋԱԶԳԱՅԻՆ ՊԱՐՏԱՎՈՐՈՒԹՅՈՒՆՆԵՐԻՆ ԴՐԱ ՀԱՄԱՊԱՏԱՍԽԱՆՈՒԹՅԱՆ ՄԱՍԻՆ

«Եվրասիական տնտեսական միության մաքսային տարածքից արտահանվող ապրանքների ծագումը որոշելու ներդաշնակեցված համակարգի մասին» համաձայնագրի նախագծին (այսուհետ նաև՝ Նախագիծ) հավանություն է տրվել Եվրասիական տնտեսական հանձնաժողովի խորհրդի՝ 2023թ. ապրիլի 21-ի թիվ 11 կարգադրությամբ։
Նախագիծը սահմանում է Եվրասիական տնտեսական միության (այսուհետ նաև՝ Միություն) մաքսային տարածքից արտահանվող ապրանքների ծագումը որոշելու միասնական մոտեցումներ։ Ընդ որում, նշվածը վերաբերում է նաև այն դեպքերին, երբ անդամ պետությունները երրորդ երկրների հետ առևտրում միակողմանիորեն կիրառում են ոչ սակագնային կարգավորման միջոցներ կամ ապրանքի ծագմամբ պայմանավորված արտահանման վերահսկման այլ միջոցներ։
Նախագծի դրույթները միտված են արտահանողների հետ փոխգործակցության և ապրանքների ծագման հավաստագրերի տրամադրման մասով անդամ պետությունների լիազորված կազմակերպությունների գործունեության ներդաշնակեցմանը, այդ թվում՝ հետագայում փոխգործակցության էլեկտրոնային ձևաչափի անցման միջոցով։
Ակնկալվում է, որ ապրանքների ծագման հավաստագրեր տվող կազմակերպությունների հետ փոխգործակցության միասնական մեխանիզմների մշակումը կդյուրացնի անդամ պետությունների արտահանողների մուտքը երրորդ երկրների շուկաներ։
Նախագծի 9-րդ հոդվածը նախատեսում է Միությունում ապրանքների ծագման ինքնուրույն հայտարարագրման համակարգի ներդրման իրավական հիմքի ստեղծում։
Նոր համակարգին հնարավորինս սահուն անցման պայմաններ ապահովելու նպատակով Նախագծի 11-րդ հոդվածը նախատեսում է ներմուծման մաքսատուրքերի կիրառման նպատակով ապրանքների ծագման հաստատման, ապրանքի ծագման հավաստագրերի ձևաթղթերի կիրառման, վերիֆիկացման էլեկտրոնային համակարգերի ներդրման անցումային դրույթներ։
Ելնելով վերոգրյալից և ղեկավարվելով «Միջազգային պայմանագրերի մասին» ՀՀ օրենքի 7-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում «Եվրասիական տնտեսական միության մաքսային տարածքից արտահանվող ապրանքների ծագումը որոշելու ներդաշնակեցված համակարգի մասին» համաձայնագրի ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:

	Ընդունվել է:

	2. ՀՀ տարածքային կառավարման և ենթակառուցվածքների նախարարություն,
Պետական գույքի կառավարման կոմիտե
	17․07․2023թ.

	
	N ՎՏ/25․2/19420-2023

	1. Հայտնում ենք, որ «Եվրասիական տնտեսական միության մաքսային տարածքից արտահանվող ապրանքների ծագումը որոշելու ներդաշնակեցված համակարգի մասին» համաձայնագրի նախագծի վերաբերյալ ՀՀ տարածքային կառավարման և ենթակառուցվածքների նախարարության իրավասության շրջանակներում առաջարկություններ չկան:
Միաժամանակ ներկայացնում ենք Պետական գույքի կառավարման կոմիտեի դիրքորոշումը:

	Ընդունվել է։

	2. Ի պատասխան Ձեր գրության՝ հայտնում ենք, որ «Եվրասիական տնտեսական միության մաքսային տարածքից արտահանվող ապրանքների ծագումը որոշելու ներդաշնակեցված համակարգի մասին» համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է։

	3. ՀՀ արդարադատության նախարարություն
	11․07․2023թ.

	
	N /14.2/31872-2023

	Ի պատասխան Ձեր՝ 2023 թվականի հունիսի 23-ի թիվ 04/11602-2023 գրության և ղեկավարվելով «Միջազգային պայմանագրերի մասին» օրենքի 5-րդ հոդվածի դրույթներով՝ Ձեզ եմ ներկայացնում «Եվրասիական տնտեսական միության մաքսային տարածքից արտահանվող ապրանքների ծագումը որոշելու ներդաշնակեցված համակարգի մասին» համաձայնագրի նախագծում (այսուհետ՝ Նախագիծ) Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմերի, ինչպես նաև Նախագիծը վավերացման ենթակա դարձնող հիմքերի առկայության մասին Արդարադատության նախարարության եզրակացությունը:
ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ
ԵԶՐԱԿԱՑՈՒԹՅՈՒՆԸ
 «ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՄԱՔՍԱՅԻՆ ՏԱՐԱԾՔԻՑ ԱՐՏԱՀԱՆՎՈՂ ԱՊՐԱՆՔՆԵՐԻ ԾԱԳՈՒՄԸ ՈՐՈՇԵԼՈՒ ՆԵՐԴԱՇՆԱԿԵՑՎԱԾ ՀԱՄԱԿԱՐԳԻ ՄԱՍԻՆ» ՀԱՄԱՁԱՅՆԱԳՐԻ ՆԱԽԱԳԾՈՒՄ (ԱՅՍՈՒՀԵՏ՝ ՆԱԽԱԳԻԾ) ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻՆ ՀԱԿԱՍՈՂ, ՕՐԵՆՔԻ ՓՈՓՈԽՈՒԹՅՈՒՆ ԿԱՄ ՆՈՐ ՕՐԵՆՔԻ ԸՆԴՈՒՆՈՒՄ ՆԱԽԱՏԵՍՈՂ ՆՈՐՄԵՐԻ, ԻՆՉՊԵՍ ՆԱԵՎ ՆԱԽԱԳԻԾԸ ՎԱՎԵՐԱՑՄԱՆ ԵՆԹԱԿԱ ԴԱՐՁՆՈՂ ՀԻՄՔԵՐԻ ԱՌԿԱՅՈՒԹՅԱՆ ՄԱՍԻՆ

Նախագիծը, թեև չի պարունակում Հայաստանի Հանրապետության օրենքին հակասող կամ նոր օրենքի ընդունում նախատեսող նորմեր, սակայն պարունակում է օրենքի փոփոխություն նախատեսող նորմեր:
Նախագծի 5-րդ հոդվածի 2-րդ մասի 12-րդ կետով սահմանվում է, որ ամբողջությամբ երկրում ստացված (արտադրված) ապրանք է համարվում երկրի տարածքում արտադրված՝ էլեկտրական, ջերմային և այլ տեսակի էներգիան, ինչը, սակայն, բացակայում է «Մաքսային կարգավորման մասին» օրենքում (այսուհետ՝ Օրենք), ուստի առաջարկում եմ Օրենքի 16-րդ հոդվածի 1-ին մասում կատարել համապատասխան լրացում:
Միաժամանակ հայտնում եմ, որ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերի դրույթներով, իսկ ֆինանսական կամ գույքային պարտավորություններ նախատեսելու դեպքում ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:

	
























Չի ընդունվել։

Համաձայն 2017 թվականի ապրիլի 11-ի` Եվրասիական տնտեսական միության մաքսային օրենգրքի 28-րդ հոդվածի 2-րդ մասի՝ Միության մաքսային տարածքից արտահանվող ապրանքների ծագումը որոշվում է Հանձնաժողովի կողմից սահմանված կանոններով, եթե Միության շրջանակներում միջազգային պայմանագրերով, երրորդ կողմի հետ Միության միջազգային պայմանագրերով կամ երրորդ կողմի հետ անդամ պետությունների միջազգային պայմանագրերով այլ կանոններ սահմանված չեն:
Հաշվի առնելով այն, որ ծագման որոոշման իրավակարգավորումները սահմանվում են Եվրասիական տնտեսական միության մաքսային օրենգրքով, և տվյալ դեպքում մաքսային տարածքից արտահանվող ապրանքների ծագման չափորոշիչները սահմանվում են ներկայացված միջազգային պայմանագրով,  «Մաքսային կարգավորման մասին» օրենքում փոփոխությունների անհրաժեշտություն չի առաջանում։  
Միաժամանակ նշենք, որ Եվրասիական տնտեսական միության մաքսային օրենգրքի նշված դրույթը թույլ է տալիս կանոնների յուրաքանչյուր փոփոխության  դեպքում չկատարել օրենսդրական փոփփոխություն։


	4. ՀՀ ֆինանսների նախարարություն
	19.07.2023թ․

	
	N 01/5-1/14067-2023

	«Միջազգային պայմանագրերի մասին» ՀՀ օրենքի 5-րդ հոդվածի 4-րդ կետի համաձայն` կից տրամադրում ենք  «Եվրասիական տնտեսական միության մաքսային տարածքից արտահանվող ապրանքների ծագումը որոշելու ներդաշնակեցված համակարգի մասին» համաձայնագրի նախագծի վերաբերյալ ՀՀ ֆինանսների նախարարության եզրակացությունը:  
Ե Զ Ր Ա Կ Ա Ց ՈՒ Թ Յ ՈՒ Ն

«Եվրասիական տնտեսական միության մաքսային տարածքից արտահանվող ապրանքների ծագումը որոշելու ներդաշնակեցված համակարգի մասին» համաձայնագրի նախագծի՝  Հայաստանի Հանրապետության համար ֆինանսական պարտավորություններ նախատեսող դրույթների առկայության մասին

«Եվրասիական տնտեսական միության մաքսային տարածքից արտահանվող ապրանքների ծագումը որոշելու ներդաշնակեցված համակարգի մասին» համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող  դրույթներ առկա չեն:

	Ընդունվել է։


















	5․ ՀՀ պետական եկամուտների կոմիտե 
	06.07.2023թ․

	
	N 01/5-4/40690-2023

	«Եվրասիական տնտեսական միության մաքսային տարածքից արտահանվող ապրանքների ծագումը որոշելու ներդաշնակեցված համակարգի մասին» համաձայնագրի նախագծի վերաբերյալ Հայաստանի Հանրապետության պետական եկամուտների կոմիտեն իր իրավասությունների շրջանակներում առաջարկություններ և դիտողություններ չունի:
	Ընդունվել է։

	6․  ՀՀ առևտրաարդյունաբերական պալատ
	20․07․2023թ․

	
	N 01-01/158

	Ի պատասխան Ձեր № 04/11602-2023 առ 22․06․2023 թվականի գրության տեղեկացնում ենք, որ ՀՀ առևտրաարդյունաբերական պալատը  «Եվրասիական տնտեսական միության մաքսային տարածքից արտահանվող ապրանքների ծագումը որոշելու ներդաշնակեցված համակարգի մասին» համաձայնագրի նախագծի վերաբերյալ առաջարկություններ և / կամ դիտողություններ չի ներկայացնում։
	Ընդունվել է։



